
Lo 19 d'aost 2016, 4000 landesas e landés que vienón reivindicar a las grasilhas de la prefectura 
deu Mon lo dret de perpetuar las lors costumas ancestralas, a la seguida de la federacion deus 
caçaires de las lanas e de l'associacion departementau de las caças traditionaus a la matòla. 

Lo dissabte 1er d'octobre, sus ua basa alargada, ua navera amassada serà organisada entà 
deféner l'identitat culturau de las lanas, a la seguida de la federacion deus caçaires de las lanas, de 
l'associacion departementau de las caças tradicionaus a la matola, de l'observatòri de las culturas 
taurinas, deus parlementaris landes, deus elejuts locaus e regionaus, de la federacion de la corsa 
landesa, de las associacions de defensa de la lenga gascona e de las cordèras agricòlas. 

Ad aqueth parat, la carta "de las libertats e de la diversitat de las culturas" que serà proclamada. 

Tots las e los qui s'arreconeishen en las valors universaus que s'i enten a har respectar aquera crida 
cap a la preservacion deu mòde de vita deus landés, que son convidats de's juntar ad aqueth acamp 
on s'escaderàn presas de paraula entre 3 e 4 òras de vrèspe davant las arenas deu Mon. 

